
Kommunit ulluunerani paaqqinnittarfiutaannut 

ileqqoreqqusat 
 

 
§ 1. 

 
 

…………………………………………………….. 
(paaqqinnittarfiup aqqa) 

 
inissisimasoq 
 
………………………………………………………………………………………………………… 
(B-nr. kiisalu najugaq sukumiisoq) 
 
…………………………………………………………………………………………….komminiani 
 
Inunnik Isumaginninnermi Naalakkersuisumit kommunip ulluunerani paaqqinnittarfiutaatut ulloq 

naallugu ……….-nut aammalu ullup affaanut ……….-nut inissalik akuersissutigineqarpoq. Meeq-

qat pingasut inorlugit ukiullit inissanik marlunnik pissarsissapput. 

 

Imm. 2. Paaqqinnittarfiup meeqqat ……….-niit ………-nut ukiullit tigusarpai. 

 

Imm. 3. Paaqqinnittarfik ullut tamaasa ammasarpoq nal. ……….-miit nal. ………. –mut. Arfininn-

gornikkulli ………. 

 

§ 2. 

 

Imm. 1. Kommunalbestyrelsimut qinersisoqarnerata kingornagut paaqqinnittarfimmut siulersuisut 

qinerneqassapput. Siulersuisut atuuffiat 1. septemberimiit ingerlassaaq aammalu kommunalbesty-

relsip qinigaaffia malittarissallugu. Siulersuisunik qinersineq kiisalu (ilassutaasumik qinersineq) 

septemberip qaammataani pissapput.  

 

Imm. 2. Siulersuisut imatut inuttalersugaassapput:  

 ilaasortat …..angajoqqaanit taakkualu paaqqinnittarfimmi meeraatillit. 

 

 ilaasortat….. sulisunit taakkunanngalu qinerneqassapput. 

 Kommunalbestyrelsimit sinniisuutitaq ataaseq, kiisalu paaqqinnittarfiup pisortaa. 

 

Qinigaaqqittoqarsinnaavoq. 

 

(Angajoqqaat sinniisaat kommunalbestyrelsip sinniisuutitaa peqatigalugu ikinnerpaamik ataatsi-

moorlutik siulersuisut tamarmiusut affaannik amerlassuseqassapput.) 

 

Imm. 3. Angajoqqaat sinniisaat meeqqamik/meeqqanik paaqqinnittarfimmiititaqarunnaarpat, anga-

joqqaat qinigaaffiup sinneranut siulersuisunut nutaatut ilaasortassamik qinersissapput. 

 

Imm. 4. Sulisut sinniisaat paaqqinnittarfimmi suliunnaarsimappat sulisut qinigaaffiup sinneranut 

siulersuisunut nutaatut ilaasortassamik qinersissapput. 

 

Imm. 5. Kommunalbestyrelsi qinersereernerit tamaasa siulersuisut inuttalersugaanerat pillugu ilisi-

matinneqartassaaq. 

 

§ 3. 

 

Siulersuisut siulittaasumik siulittaasullu tullianik qinersissapput. Taamaattorli paaqqinnittarfimmi 

sulisut siulittaasutut qinigaasinnaanngillat. Siulittaasoq peqataasinnaanngikkaangat siulittaasup tul-

lia siulittaasup suliassaanik isumaginnissaaq.  

 

Imm. 2. Siulittaasoq ataatsimiigiaqqusisassaaq, isumaqaruni tamanna qanorluunniit akulikitsigisu-

mik pisinnaasoq, imaluunniit ilaasortat ikinnerpaamik marluk tamanna piumasarippassuk, taamaat-

torli ikinnerpaamik ukiumut marloriarluni.  

 

Siulittaasup ataatsimiinnerit aquttassavai, taakkualu allattaavinnut allanneqartassallutik. Allattaaviit 

assilinerat ataatsimeereernerit tamaasa Inunnik Isumaginninnermi Ataatsimiititaliamut nassiunne-

qartassaaq.  

 

Imm. 3. Aalajangiineq taasisut nalinginnaasumik amerlanerussuteqarnerisigut pisassaaq. Taasinerit 

amerlaqatigiippata siulittaasup taasinera aalajangiisuusassaaq.  

Imm. 4. Siulersuisut  aalajangiisinnaassuseqarput ikinnerpaamik ilaasortat affaat ataatsimeeqataa-

gaangata. 

 

Imm. 5. Suliassat aalajangiivigineqarnissaminnut kinguartinneqarsinnaanngitsut siulersuisut sinner-

lugit siulittaasumit aalajangiivigineqarsinnaapput. Tamatuma kingorna siulersuisut ilisimatinneqas-

sapput. 

 

§ 4. 

 

Siulersuisut paaqqinnittarfiup perorsaanermik suliassaanut paaqqinnittarfiup siunertatut anguniagaa, 

aqunneqarnera ingerlanneqarneralu pillugit malittarisassani siunertatut anguniagai najoqqutassiaalu 

aalajangersassavaat.  

 

Paaqqinnittarfiup siunertatut anguniagai kommunalbestyrelsimit atuutilersinneqassapput.  

 

Imm. 2. Siulersuisut paaqqinnittarfiup inuttaqarnissaa suliaqarfiillu allannguuteqartinnissaannik 

pilersaarutit saqqummiutissavaat, kommunalbestyrelsimi taakkua pillugit aalajangiisoqalersinnagu.  

 

Imm. 3. Siulersuisut paaqqinnittarfiup tamatigut isumannaatsumik aammalu aalajangersakkat 

peqqussuteqarnerillu naapertorlugit ingerlannissaa nakkutigissavaat. 

 

Imm. 4. Pissutsit siulersuisunit uparuarneqartariaqartutut isumaqarfigineqartut inunnik isumaginnin-

nermi ataatsimiititaliamut kiisalu oqartussaassuseqartumut pineqartumut (kommunalbestyrelsimut, 

Isumaginninnermi Pisortaqarfimmut, qatserisartutut oqartussaasunut allanullu) piaarnerpaamik 

nalunaarutigineqassapput.  

 

§ 5. 

 

Paaqqinnittarfimmi sulisut amerlassusissaattut aalajangersakkat paaqqinnittarfiup missinger-

suusiaani kommunalbestyrelsimit akuersissutigineqartuni takuneqarsinnaapput. 

Imm. 2. Paaqqinnittarfiup pisortaa kommunalbestyrelsimit siulersuisut inunnillu isumaginninnermi 

ataatsimiititaliamit inassuteqaateqarnikkut atorfinitsinneqarlunilu soraarsinneqassaaq.  

 

Imm. 3. Sulisut allat paaqqinnittarfiup siulersuisuinit inassuteqaateqarnikkut atorfinitsinneqarlutillu 

soraarsinneqassapput. Perorsaasunik atorfinitsitsineq soraarsitsinerlu, tassunga ilanngullugit me-

eqqerisut, inunnik isumaginninnermi ataatsimiititaliaq akuersiteqqaartinnagu pisinnaanngilaq.  

 

Imm. 4. Siulersuisut atorfiit amerlassusissaattut aalajangersakkani atorfinitsitsineq, kingoraartaaneq 

taartaasarnerlu isumaqatigiissutini atuuttuni malittarisassatut peqqussutigineqartut naapertorlugit 

ingerlanneqarnersut nakkutigissavaat.  

 

Imm. 5.  Perorsaasutut sulisunik atorfinitsitsinerit tamaasa, aammattaaq meeqqerisunik, kommunip 

atorfinitsitsinermut uppernarsaat suliarisassavaa. 

 

§ 6. 

Paaqqinnittarfiup pisortaa ulluinnarni ingerlatsinermut akisussaavoq, tassunga ilanngullugu 

paaqqinnittarfiup siunertatut anguniagaanut kiisalu paaqqinnittarfimmi perorsaasutut sulinermut 

tunngatillugu siulersuisut najoqqutassiatut akuerisaanut akisussaassutsip ingerlanneqarnissaa 

akisussaaffigai.  

 

Imm. 2. Paaqqinnittarfiup meeqqat inissinneqartussat aqqisa inuttullu normuisa, angajoqqaat aqqisa,  

paaqqinnittarfimmiititsisinissap sivisussusiata kiisalu aninermi tamatumunnga pissutaasut allattorn-

eqarnerat ingerlatissavai.  

 

Imm. 3. Aammattaaq kikkut paaqqinnittarfimmut takkuttarnerat allattaavinnut allanneqartassaaq, 

taakkunani ullut ammaffiusut tamaasa takuneqarsinnaassalluni meeqqat kikkut paaqqinnittarfimmut 

takkussimanersut.  

 

Imm. 4. Ukiut tamaasa paaqqinnittarfiup suliaa pillugu eqikkakkamik nalunaarusiaq suliarineqar-

taassaaq. Nalunaarusiaq ukiup kinguliani kingusinnerpaamik 1. februar siulersuisunut tunniunneqar-

tassaaq, taakkualu oqaaseqaatissaminnik ilallugu nalunaarusiaq kikkullu paaqqinnittarfimmut tak-

kuttarnersut kommunalbestyrelsimut ingerlateqqittassallugu.  

§ 7. 

 

Siulersuisunut ilaasortat paaqqinnittarfiullu sulisui pisunut inunnut tunngasunut, sulinertik naaper-

torlugu ilisimalikkaminnut, taakkualu isertuunneqarnissaannut suliassap qanoq ittuussusiatigut 

piumasarineqartut eqqarsaatigalugit nipangiussisussaatitaapput. Nipangiussisussaatitaaneq pin-

eqartup sulinerata atuunnerataluunniiit atorunnaarnerani atuukkunnaartussaanngilaq. 

 

§ 8.  

 

Naatsorsuutit kommunip naatsorsuutaanut malittarisassat aalajangersarneqartut malillugit ingerlan-

neqassapput aammalu nakkutilliinissamut malittarisassatigut sukkulluunniit atuuttutigut inatsiseqar-

titaallutik. 

 

Imm. 2. pisortap siunnersuuteqarneratigut siulersuisut ukiut tamaasa ukiumut naatsorsuuteqar-

fiusumut tulliuttumut missingersuutinut ilanngussassat suliarisassavaat. Missingersuutinut akile-

eqataassutit kommunip missingersuusiornermut malittarisassatut aalajangersagai naapertorlugit su-

liarineqartassapput kommunimullu ………… nallertinnagu nassiunneqarlutik.    

 

 

 
 


